
Там ятан ЯНАО АПК Де-
партамент хося рупитты ёх 
хуl веlпасlаты тахаята яhхты 
lэсятыlат, хоты хуl потаlтаты 
хотат, lашкупат, катьрат lэ- 
сятlайт, вантты утсиlат. Муй  
хорпи нётопса мосмитаl, lэ- 
рапlат. Lуh веlпасlаты пора –  
мет воlаh пора. 

Мет оlаhан кусяйт Салемаль-
ской па Аксарковской рыбоза-

Тампуш Надым вошан вуlы ёх 
емаh хатlатан касты хоятат ЯНАО 
губернатор Кубок ХХХ касапсайн 
уйтантыlат. Курк тыlась кимет 
хатl унты заявка китты мосаl. 
Няlхосьяhмет па ветхосьяhмет хат- 
lатан касапсайт манlат. 

Там таlан lув яlап сирн lэсятlайт. 
Округеван па хон мувеван Арктиче-
ской тахайн уlты шоши мир ёх 
ураhан верlайт. Си тумпийн, сита 
2026-мет таlа округ сборной коман-
дая касты хоятат пирыlайт. 
Ёх хоятат хутхосьяh таl эlты 

хуlам группайн юрасьlат. Апрэl 
артаlаты хоятата медицинской справ-

ка, страховка верты мосаl па шоши 
мир хоятат lуматты сох тайты. 
Оlаh группайн командая яh ёх па 

йи lувиlаl lэсятты хоят lуhтасты 
питаl. Lув вуlы ухаl шоппи на- 
варlат, тынсяh сува ёваllат, юх 
таllат, хуlам пуш навармиlат, кат- 
lантыман юрасьlат па lохан эста-
фетайн хухатlыlат. Кимет группая 
lуhтасты хоятат северной многоборье 
сирн касlат. Хуlметан – этноби-
атлонан юрасьlат па вуlы ухаlан 
навраlтыlат. Оlаh пуш нэhат касты 
питlат, юх таllат. 
Надым вош юпийн, вуlы хотан 

яhхты па мойh хоятат Нори па Ку-
топьюган куртатан уйтантыlат.

Яlап хуl мощатты lэсятыlув
Асэв потты юпийн, Ас пот-

ты тыlась эlты Альберт апсем 
пиlан хоlпат омасlаман. Таlан 
пиlаhа рупитlаман, яха кен-
шак. Lуhан lув атэl, ма атэl. 
Там мосванан паннэ мосятты 
ураhан Ас кутопан ветхосьяh 
метрайh кат хоlап опсыlысман, 
ин нох вусlаман. Тыlась моlтас 
пунат омасты питlаман. Сются-
ты хатlат эlты яlап таl тыlась 
сыс ветхосьяh хуlы хир маты 
lэсятсаман. Ар пелак паннэ па 
сорт мосятыlысман». 
Еllы этты газетаятан ханшlув, 

хоты таl веlпасlаты пора манаl. 
Там lаварт рупатайн, иськи, 
вот порайн, хуl веlпасlаты 
хоятlув хоlапlаl аршак хуlан 
ат хойlайт, маты хуllаl ураhан 
аршак охан ат сохаптаlайт. 

водата яhхlат. 2025-мет таl 
сыс округеван нийl районан 
нийlъяh хуl мосятты тахайн яh 
сёрс тонна хуl мийман уса. 
Хасям lуhан ун йиhк шеhк 

хув катlасас. Рупитты хоятlаl 
планlаl ищи па тэкаптасlаl. 
Мет ар хуl Тазовской район 
мас – 1892 тонна. Кимет тахая 
Приуральской район этас – 1855 
тонна хуl lэсятас. Lорвош рай-
он хуlмет тахайн, 1761 тонна 

хуl мас. Мет ар сорт ус, 646 
тонна моlтаскем мосятсат. Там 
таlан, яlап таl тыlась оlаhмет 
хатl эlты йи тонна мосятты 
хуlаl 13% эlатса, ох сирн, 
136 сёрс соlкувая хойl. Ха-
сям таlан Заксобрание куся ху 
Сергей Ямкин, хуl веlпасlаты 
ёх пиlан уйтантыман, номас 
понтсат, сохаптаты охаl айшу-
кие эlатты. 
Хоты таl хуl веlпасlаты 

пора Горка вош рыбозаводан 
Lоркурт рыбоучасткан манаl, 
Иван Тимофеевич Яркин ясаh 
верас: «Ай кер тыlасян таl 
веlпасlаты пораев етшаптаlэв. 
Тыlась сютсяlув, си юпийн lуh 
порая lэсятыlув. Таl пораев 
яlап таl тыlась эlты ай кер 
тыlась унты манаl.

Касапсая нэпекат китты рахаl

Альбина Тырлина ханшам потарhан

Ямал мувна, очно онттыды 
энамты ныhат па сахат питтэl 
па няврем тайтэl ораhна, 
ясна пайтты охлаl эlатсайт. 
Аратэlна 182 000 соlкувая хай-
та веритlат. Щит ям вер.

«Няврем сэмна питтаl по-
райна, амэl йи пус маты ох 
нятапсы па касh тыlащ со-
хаптаты няврем ох lэщатта 
веритаl. Касh тыlащ маты ох 
нятапсы нявремаl таl соппы 
йитаl маса сохаптата питlа. 
Щимащ нятапсэт ропытты, 
ант ропытты па очно онтты-
ды энамты ныhат эlты мата 
питlайт», – Россия хон мув 
Социальной фонд сайт хоща 
хансман ол.
Очно онттыды энамты ныhат 

па сахат питтэl ораhна сохап-
таты ох нятапсы, региональ-
ной прожиточной минимум 
эваlт lуhатта питlа. Щиты, 
140 хатl ораhна ох нятапсэl 

Курк тыlащ 26-мет хатlна 
Ямал мув пущщи «Цинга» кина 
этаl. Там кина ор яхат йис 
потар эваlт Владимир Голов-
нёвна верса, воlаh роль хоща 
Никита Ефремов ентаl. Кина 
верты ораhна Ямал мув оратна 
ор яхат хоща яhхсат.

«Торам хоща эваlты энамты ях 
Ямал мув каlаhаh нэhхэт хоща 
питмаl порайна па мир пиlна 
хайс. Хата йис потрат – lыlhат, 
нэhхэт па lув хощиlаl эваllат, 
век па Тормат хоща пойкащlат. 
Щита lувеl сэhк щёкат ёс хуват 
манта масl, Торам хоща эваlта, 
Овс мув верат онттада, самаl ант 
тапаlта», – кина хоща лоhам верат 
пущщи режиссёр щиты лавас.
«Цинга» кина – мур эlты Ямал 

мув фольклор – lыпи эваlт эттада 
lытаl. Энамты ях Кевна Торам 
верат пиlна ёхатаl, топ щита 
нэhхэт лоhхат пеlа пойкащlат.
Кина хансам исполнительной 

продюсер Артём Подкорытов 
лавты ясаhна, «Цинга» кина 
онтасна, Ямал мувна мет ар мув 
вантман яhхты нэhху ёхтыlыта 
питаl. 

Вера Лонгортова хансам потар

Ясаhна пиlтащиты ораhна 
Китай хон мув эваlт Ямал 
мувна М.В. Ломоносов нэмпи 
МГУ хоща онттыды студен-
тат ёхтыlысат. Lув орhиlаlна 
Пулhават Обдорской гимназияя 
па Охсар похал ашкоlайна 
культурно-языковой пиlтащиты 
мастер-классат мантсат.

Щи программа Ямал мув 
губернатор Дмитрий Артюхов 
туняl Восточной вектор олимпи-
адая нох питам нявремат пиlна 
уйтантымаlна катаlсаllы. 
Онттыды томпына, Китай хон 

мув студентат Пулhават вантта 
тотлисайт. Мет алаhна Окружной 
дом ремёсел вантсат, хоты пор-
масат верlайт, lов па юх эваlт 
эватlа, щищкан эlты хансэт 
хансlайт. Щи юпина сай сараlты 
тахайна яhхсат. Мет юхы хыщам 

Округеван ястаса, муй хорпи 
нётопсайт ОМС полис хуват 
2026-мет таlан шитты рахаl. 
Симась программа кашh таl 
lэсятlа. Хоятат ОМС полис па 
округ бюджет ох хуват охlы 
яммаlтыты верытlат. 

«Си программа хося ханшман 
уllа, муй хорпи яммаlтыты 
нётопсайт хоятат ураhан уllат. 
Хоlна сита вантты рахаl, няв-
рэмата, СВО хося уlты хоятата, 
няврэм пеlа уlты нэhата, муш 
тайты ёха па па отата муй 
хорпи па муй тахайн нётты 
верытlайт», – ЯНАО депздрав 
ясаh верас.
Си тумпийн сита ясаh верман 

уl, муй пора сыс леккарата 
рупатаеl верты мосаl. Хоятат 
леккар ки вохсат, lув кат сёс 
сыс ёхатты верэl уl, онколо-
гия муш lэрапты хоятат хуlам 
хатl сыс вантты, узкопрофиль-
ной леккарата кашаh хоята 
маты консультация па диагно-
стика (рентген, маммография, 
томография, УЗИ па па отат) 
верты ураhан, няlхосьяh хатl 
мосмитаl. 
Ин округ хоятат леккар хося 

ханшlтантыты, вантты, муй по-
райн па хой хося яhхты верэl 
уl, ханшlтаман ки усат, ёхатты 
кум ки ант тайlат, ханшапсайl 
нох вуты верытlат. Сит иса 
МАХ мессенджер чат-бот хося 
lэсятты рахаl. Симась нётопса 
кашh округ хоят, хой округ 
леккар хота lуhтасаl, шитты 
верытаl.  

 Альбина Тырлина ханшам потар 

Няврем тайтэl ораhна 
сохаптаты ох вуlамlа

131,9 щёрас соlкувая хайl. 
Нявремаl щёктат ки тайсаllы, 
тынаl вуlамаl па 147 щёрас 
соlкува питаl. Иволап кат няв-
рем ки тайl, тынаl 182 щёрас 
соlкува маса энмаl. Ныhат, 

хой нявремаl ащи СВО хоща 
лялесаl, молтас няврем ох ясна 
пайтта веритlат. Щи ораhна 
топ очно онттыда масl.

Вера Лонгортова хансам потар

Яммаlтыты 
нётопсайт 

шитты рахаl 

Курк тыlащна 
«Цинга» кина 

этаl

Ямал нявремат Китай хон 
мув ясаh онттаlат

таха «Менаруй» этнографической 
стойбище Пуl ёхан сыlна. Щита 
lувиlаl Ямал мув нэhхэт щират-
пищат па олапсы эттаса. 
Туняl lуhан муh нявремlу 

па lувиlаl онттыды ях Китай 
хон мувна яhхсат. Щита lув 
ищи онттысат хоты нявремат 
международной олимпиадайт 
хоща lэщатта.
Тамхатl Китай хон мув ясаh 

18 Ямал мув ашкоlайна онттаlа, 
хут ашкоlайна кимет па мув 
ясаh юканны онттаlа. Аратэlна 
1100 молтас няврем па мув ясаh 
онттаlат.

Вера Лонгортова 
хансам потар

Тампуш нарасlыты хоятат Россия, Ки-
тай, Япония, Израиль, Сербия, Ирландия, 
Италия, Иран, Колумбия, Казахстан, Азер-
байджан, Белоруссия па Румыния эlты 
актащlат. Хуlам номинация хуват касты 
питlат: «фортепиано», «скрипка» па «вио-
лончель». Мет оlаhан, lув ёlан уlман нёхты 
хор китсат, там касапсая питты ураhан. 
Тамащ касапса Денис Мацуев онтасан 

тыйс. Lув Россия народной артист, турамсот 

премияйт хуват лауреат. Ямал мува мет 
оlаhан ёхтыlымаl порайн тамащ номасан 
ёхатса. Ванты, там муван ищи ар няврэм, 
хой нарасlыты утаlтыйl.
Курк тыlащ яhмет хатl вуш эlты вет- 

хощъяhмет хатl унты Ямальской филармо-
ния хотан нарасъюхаh ёнтопсайт вантты па 
хуlатты рахаl. Соханты хатаlан нох питты 
хоятат нэмат ястаlайт. Хой lаhхаl хорамаh 
нарасъюхаh сыйт хуlты, яhхаты.

Яlап таl тыlащ 23-мет хатl эlты 
курк тыlащ 8-мет хатl унты «Гостиный 
двор» хоща «Уникальная Россия» нэм-
пи вантопса-форум пуншса. Ямал мув 
эlты щий туса вератты хоятlув ищи 
мантсат.

Тус ёшаh хоятlув «Уникальные мастера 
России» касапсайн мохты кат мойlапса 
шитсат. Семён Севли оlаh тахая питас, 
Сергей Аляба хуlмет тахая этас.
Там вантопсая ёхтыlыты хоятат кашh 

мув суhеван уlты тус ёшаh хоятат ру-
патайт вантты верытlат. Тата ин рахаl 
вантты Татарстан, Дагестан, Донецкой 
Народной Республика, Крым, Бурятия, 
Пермской край, Ямало-Ненецкой автоном-
ной округ, Калужской область, Орловской 
область эlты тувам рупатайт. Кашh lапат 
пормасат пелытты питlайт.
Кев, lов, тынаhкев, тонты, щашкан, 

нуй эlты пормасат умащlыты рахаl. 
Кашh мир lув хорамаl аляl. Щи веран 
мойh хоятат па мират эlты аршак уятты 
питlат.

«Lух Авт» газета кашh lапат йи 
пуш этlыйl. Тухаl ишан, ёхаттаl унты 
таlаh lапат хащаl. Щи веран, сора-
шак айкеlат мощатты ураhан, нынан 
мосаl «Lух Авт» поныlыты айкеlат 
«ВКонтакте» па «Одноклассники» хоща 
мощатыты.
Щи ураhан там QR-код мохты lоhаты, 

па муh верыlыты айкеllува ханшlтыяты. 
Кимет веран, айкеl lуhатты тумпийн, 
щита рахаl ясаh ханшты, потран сама 
ки рахас – пос понты.
Муh па, нын вантам айкеllан эlты 

ищи нопсэв тыеl-тохеl поныlыlэв, 
вантlэв – мата айкеlат па муй эlты 
хоятат lуhатты lаhхаlат.
Тумтак ёшна, тумтак курна ханты 

мир уlапсаев ияха понасман еllы туlэв, 
ханты мир ясhев шавиlэв!

Там QR-код 
хуват lоhаты 
па вантаты, 
муйсыр 

нётопсайт СВО 
хоща уlты 

мохета маlайт. 
Щи тумпийн 
нэhlаlа, 

няврэмlаlа, 
аhкиlаlа па 
ащиlаlа ищи 
нётопса вуты 

рахаl.

Сорашак айкеl мощатты 
ураhан

ОБЪЯВЛЕНИЕ

Айкеlат

«Симфония Ямала» хоща 
кимет пуш актащlа

Аллина Тоярова ханшам потарhан

Воlаh вантопса 
манаl

Курк тыlащан Пулhават вошан кимет пуш «Симфония Ямала» нэмпи 
Международной конкурс верlа. Хуlамхощъяh хон мув эlты хоятат муh 
Овс мувева ёхатlат. Сот хольмаh хоят lув тусlаl мира альlат.

Оша йис, Валентина Васи-
льевна ханты Тарлин рут эlты 
йиl. Ащеl Василий Макарович 
Тарлин, антеl Евгения Степа-
новна Ерныхов рут эlты ус. 
– Хащам таl муh Воlаh Ля- 

ль нох питам хатl вуш эlты 
80 таl постасув. Муh семья-
ев эlты Макар Ильич Тарлин 
опращем 1941-мет таlн ляля 
манас, 1943-мет таlн lаварта 
мушмаlтам юпийн ёхlы керlас, 
сусн сорма питас. Муh lувеl 
нумман тайlэв. Ин хиlыlама 
lув эlтайl потарlув, – Вален-
тина Васильевна ястас. 
Там ханты ими ропхаh курк 

тыlащ 7-мет хатаlан 1958-мет 
таlн Амня куртан сэма питас. 
Ащеl хуl па вой веlпасlас, щаl
та тутаh хопан рупитас, антеl хот 
рупата тувман ус. Валя эвие Ка-
сум куртаh ашкуlая рущ ясаh ант 
тайман ёхтас, щикуш lавартшак 
ус. Еllы lув щи ясhа утаlтыяс, 
интернатн ар пиlнэ уйтас, щишн 
еllы амтаhа утаlтыты йис. 
– Ашкуlайн утаlтыты ёх- 

lам пиlн арсыр емаh хатlат 
lэщатсув, таl порайн lохан 
хататлисув, «Зарница» па па 
ищимащ касапсаятан кассув, 
щи тумпийн арсыр кружоката 
яhхсув – там пора унты щи 
щуняh таllам яма нумlаlам, – 
Валентина Васильевна ястаl. 
1975-мет таlн Валя Тарлина 

нийl класс етшаптамаl юпийн 

Ёмвоша (Ханты-Мансийска) ма-
нас. Тата медучилищайн фель-
дшера утаlтыяс. 
– Фельдшер – катрайн куртан 

иса порайн мосты леккара ус! 
Нумlэм, куртэмн хатнэху муша 
йиl ки, имохты фельдшер во-
хса. Щишн ма ям рупата пиры-
сам, – леккар ими потартаl.
Нэпекаh айlат эви Вутвоша 

(Юильска) рупитты китса, еllы 
утаlтыты щира Суматвоша ма-
нас. Щита район леккар хот ин-
фекционной тахайн ай леккара 
ус. Похаl сэма питмаl юпийн 
1982-мет таlн lув рут Касум 
куртаlа керlас па леккар хотн 
мушаh ёх яммаlты па уlты 
тахайн леккара нётас. 
1987-мет таl вуш эlты Вален-

тина Тользина няврэмат лечит-
ты тохтура нётты нэhа рупитты 
оlhитас. Айlтыена педиатра 
щи йис. Рупатайl эlты щиты 
потартаl: 
– Няврэм – щит Турам Ащийн 

мийм сыстам хатнэху! Шеhк 
умащ вантты, муй щирн lыв 
энамlат! Ванты, ай эвет-похат 
тайты нэhат хоща ёхи яhхман 
вантlам па нэпека нох ханшlам, 
муй щирн пошхие энмаl, хун 
оlаh пеhкат этсат, хун веlщи 
потартты оlhитас па па мосты 
верат эlты. Ин Касум леккар 
хотн 225 няврэм ханшман уl, 
щит эlты Вутвошн хут эви-пох 
па щи арат Lорвошн (Нумто) уl. 

Нявлак сампи леккар ими

Касум куртаh ашкуlа па хатl 
сыс ай няврэмат тайты хотн 
ищи ай леккарhан рупитlаhан. 
Lорвошн ай леккар хотн тохтур 
куртаh мир вантаl, прививкайт 
lонщlтаl па портунат маl. 
Lаварт каши-мушаh хатнэху 
тохlаhхопн Нови саhхам (Бело-
ярской) район леккар хота туlа. 
Ёхи хащам таlатн таl порайн 
Ёмвош эlты еhк юш хуват 
ун машинаятн арсыр леккарат 
ёхатlат. 
– Щит шеhк ям! Ванты, щи- 

ты мосты порайн хатнэху ван-
там юпийн оша верты рахаl, 
мушитl муй анта. Муй ям – 
щит ёхи хащам таlатн куртаh 
мир мосты порайн прививкайт 
lонщиlыты питсат. Сусн грипп 
муш эlты прививкайт верlув, 
щишн шимаlшак хоят мушитl. 
Муh шоши мирэв йистэlн ищки 
Овс мувн уl, потам хуl lэl, 
щишн там пора унты торах 
мушат па описторхоз мушат 
уlлиlат, – леккар ими ястас.
Валентина Тользина щикуш 

хус таl ёхlы пенсияя манас, 
туп хоlна рупитаl. Ияха lу

Щиты ма имохты оша пайтсам, хун Касум куртаh леккар 
хотн Валентина Васильевна Тользина кабинета lоhмеман. Lув 
манэма, мойh нэhа, амтас па иса муй эlты ма инщассам, 
ёхlы туса потартас. 

hатты ки – 45 таl сыс мир 
яммаlтаl. Ям рупатайl кеша 
арсыр ишакты нэпекат тайl. 
Ястаl: 
– Ин айlат ёх куртата уlты 

па рупитты ант ёхатlат. Муh 
ашкуlаева яhхиlыlув па ун 
классатан утаlтыты няврэмат 
пиlн потарlув, леккар – щит 
иса порайн мосты рупата! Муh 
айlат леккарат lаваllув. Ин 
Касумн яlап хотат омассайт, 
щишн рупитты щира уlты хо-
тат маlайт. Ма, мосаh, па таl 
ищи щутщаты манlам, – Ва-
лентина Васильевна ястас.
1991-мет таlн Иван Михайло-

вич Тользин хоща икия манас, 
lув вой леккара ус. Виктория 
эвиян сэма питас. Туп икеl 
йиhка питас, щиты утща Вален-
тина Васильевна Тользина кат 
няврэмhаl энмаlтас. Ин няl 
хиlы тайl, lыв урhеlа хорамаh 
хошам lуматсохат сэваl.
Щимащ самаh няврэмат лек-

кар ими Касум куртан уl па 
рупитl.

Людмила Шульгина ханшам потар

Валентина Васильевна 
Тользина – няврэматан самаhа 

тайты леккар.

Там ванан Югра мув округев lоватан 
Финно-угорской мир писателят уйтантопса 
манас. Щаlта итухаl киникайт ханшты 
ху ёхат па нэhат Кондинской район «Си-
лава» («Будущее») этнопарк таха вантыты 
тутлисайт.

Ищи порайн ма Марий Эл муваh кини-
кайт ханшты нэ Лидия Иксанова пиlн уй-
тантысман па ияха япсыена потрэмисман.
– Лидия Геннадьевна, хота сэма питсан, 

энапсан, еllы утаlтысан муй усан?
– Ма там нови туром иlпия Куму-

жьял куртан Моркинской районан Марий 
Эл мувемн 1966-мет таlн ёхатсам. Юхат 
1973-мет таlэм вуш эlты па 1984-мет таl 
вуш унты Кумужьял кутоп ашкуlа хоща 
утаlтысам. 
Щиhанща па еllы 1984-1989-мет таlатн 

историко-филологической факультетн Ма-
рийской государственной университетн туса 
утаlтысам. Университет етшаптамем юпийн 
йи таl сыс киникайт эсаlты таха хоща 
рупитсам. Щи юпеман Шуарсолинской 
кутоп ашкуlайн няврэмат рущ ясhа па 
литературая утаlтыман усам. Тамхатl ма 
иса И.С. Палантай нэмпи Колледж куль-
туры па искусства тахайн похат муй эвет 
утаlтаман уllам па рупитlам. Уlапсаем 
хуватн ямкем ар lуhтар ханшсам. Щи ве-
рэм ураhан поэтесса, писатель, драматург 
нэhа ищиты щи lуhтасlам, Союз писателей 
России таха хоща уllам па педагогической 
наукайт кандидат нэhа па йисам.
Аратэlн уlты-хоlты щирэм хуватн 11 

lуhтараh нэпек ханшсам, lуhатты щирата 
эсаlсам. Щиты 11-мет киникаем «Мувн 
уlтыя мет ям вошн» нэмн юкантсэм. Ма, 
ванта, арпелак мари ёхlам рут мир ясаhан 
сыр-сыр lуhтарат па потрат кашh пуш 
ханшlам. Туп ёхи хащам пораятн рущ мир 
ясаhан ма ищиты щи киникайт ханшты 

Кат ясаhан lуhтарат 
па потрат ханшаl

питсам. Щаlта щи вер тумпийн, арсыр 
поэтат ханшам хорамаh lуhтарат-потрат рут 
мирэм ясhа толмащтатыя питсам.
Кашh яlпа ёхатты хатаlн муh рут 

ясаhlувн шеhк шимаl хатнэху нэпек 
lуhатl, щи вер ураhан муhева рущ ясаhан 
ищиты тамхатl киника эсаlты мосl. Lуlан 
муh рут мари ёхlув литература па культу-
ра рущ ясаh онтасэвн ищи япсыена еllы 
хоятатн ат туса.  
– Лидия Геннадьевна, наh тата ястыlысан, 

хоты туп рут ясаhан lуhтарат па па потрат 
ханшlан, матты киника, аlпа, рущ ясаhан 
ханшсан па эсаlсан?
– Муh щикуш арсыр мосты верат верlув, 

lуhтарат па потрат мари мирэв ясаh щирн 
кашh пуш туса lэщатlув па ханшlув, 
ищипа муh ясhев муй культура верlув 
ай ёхlувн ёрэмаlайт па еllы иса ант па 
тайlайт. Щимащ вер ураhан ма юхатшак 
таlаh кат lуhтараh киника иса рущ ясаhан 

ханшсам па lуhатты щирата эсаlсам. Оlаh 
отэм – щит «Я подарю свою любовь». 
Кимет нэпекем «Мелодия ночного танго» 
нэмн юкантсэм. Ма щирэмн, ин щиты 
мосаl ястатыя, хоты щи киникайhан ма 
ай ёхат ураhан тата ханшсам. Нумастэмн, 
lый ищипа еllы уlты-хоlты щирэlн яма 
lуhатты питlайhан.
– Мосl муй анта кашh таl сыс тамащ 

Финно-угорской мир писателят литератур-
ной уйтантопсайт тата Югра мувн еllы 
lэщаттыя?
– Ма щирэмн, тамащ Финно-угорской 

писателят уйтантопсайт кашh таlэв сыс 
lэщатты мосlат. Анта туп Югра мувн кашh 
пораятн щи отат вертыя. Муh Марий Эл 
мувевн па па финно-угорской мират уlты 
муватн па щитат lэщатты мосlат. Ма нын 
Овс мувн хоща мет оlаh пуш там товийн 
усам. Тащаh па шеhк хорамаh мувн нын 
уllаты. Ма нумастэмн, тамащ ун, lащкам, 
ищки Югра мувн нопсаh, ошаh-щащаh 
хоятат энамlат па уllат! 

Владимир Енов ханшам потар

Лидия Геннадьевна Иксанова

Кумужьял курт 
Моркинской 

районан Марий 
Эл мувем.

Сикем ольпаh, самаh, вещкат уйтантопса 
тыйс. Ар мойh хоят ёхтыlыйс, ханшты 
хоятат ям ясаhан ястасайт па мойlаптасайт. 
«Овас мувие» па «Мурхи сун» группайhан 
ханшты хоятlув ханшам арат, осьхулькайт 
арысат. «Сорни тутые» группая яhхты ёх 
нарасъюхан ёнтсат. 
Ма нумастэман, сит оlаh пуш симась 

уйтантопса ханты мир кутан верман ус, 
хун ар ханты ханшты хоят яха акатса. 
Мет воlаh, там газета этты порайн, яlап 
таl тыlась хольмаh оlаhмет хатаlан Роман 
Прокопьевич Ругин па курк тыlась оlаhмет 
хатаlан Микуль Иванович Шульгин шуhат 
сэма питам хатаllаl постасhан lуlан. 
Си уйтантопсайн Роман Прокопьевич 

Ругин, Микуль Иванович Шульгин па 
Прокопий Ермолаевич Салтыков шуhат 
нумаlмисайт па няврэмиетан lув ханшам 
lуhтарlаl lуhатсайт.  

Lуhтапат ханшты 
хоятат акатсайт

Симась уйтантопса верты «Овас мувие» 
группая яhхты нэhата номпса ёхтас. Арыты 
группайн кусяя уlты нэ – Татьяна Ива-
новна Енова, сит эlты ситы ястас: «Муh 
хуlам таl ОЦНК хота арыты яhхlув, мон-
сят, lуhтарат акатlув, нэпекат, газетайт 
вантlув, ям потрат, монсят ханшты хоятат 
пиlан уйтантыlув. 
Хасям таlан Дарья Ивановна Озелова-

Чугаевская муh хосяев вохиlысэв. Вален-
тина Петровна Лонгортова ёхтыlыйс. Пасан 
суран актысисув, шай йинсьсув, потрэми-
сув. Муй ураhан симась уйтантопсайт верты 

 «Северная лира» уйтантопса верса
Хасям lапатан Пулhават вошан ОЦНК каш верты хотан «Север-

ная лира» воlаh уйтантопса верса. Ханты па русь ясаhан монсят, 
потрат, lуhтарат ханшты ханты хоятат яха уйтантысат. Вошаh 
па мойh хоятат ещаl Валентина Петровна Лонгортова, Геннадий 
Павлович Кельчин, Антонина Егоровна Сязи, Елена Алексеевна 
Шульгина, Дарья Ивановна Озелова-Чугаевская па Евдокия Ези-
ковна Серасхова потар тусат.

питсув? Муh, арат арыты хоятат, шимаl 
ар тайlув. 
Валентина Петровна пиlан каматса пуш 

уйтантысув. Lув ёхтыlымаl порайн муhева 
ястыlыйс, хоты ханты ясаhан яма потар-
ты мосаl, ясаhlув туhа-сира ат тыйсат, 
утаlтасlы. Муhев хуlам аран ханшсаllы 
па мойlасlы. Уйтантымеван, потартыйс, 
инсясыйс, «Ханты нэ» ар ханшас. Унт 
эlты шеhк хорам аран мойlасаюв. Араl 
lув рут муваl эlты. Хоlна йи ишкансяп 
ар lэсятас. Ма Lоракурт нэ, муй иса верты 
хошlам. Анна Русмиленко – Кунавт тащаh 
мув эlты. Ситы кашh арыты яhхты нэhев 
эlты моlты ай потар шупие lэсятас. 
Сусан номасан ёхатсаюв, вошеван си 

арат ханты ханшты хоят уl, яха актасьты 
мосаl, уйтантопса верты. Тамхатl иты хоl 
ат ёхатсат, lув эlтэl потарсат, ханшам 
нэпекlаl эlты ястасат. 
Там уйтантопсая муh туп вошан уlты 

ханшты хоятlув вохсув. Еllы пеlа, па 
ар хорпи уйтантопсайт верlув. Валентина 
Петровна па Дарья Ивановна пиlан еllы 
уйтантыlув. Номас понтсув, Ямальской 
многопрофильной колледжан утаlтыты 
энамты ёх хося яhхты, ханты уlапсаев 
альты. Мосаh хой ханты группайlува ары-
ты па нарасъюхан ёнтты яhхты lаhхаlа, 
ханшlтантыты верытlат. Хоlна Прокопий 
Ермолаевич Салтыкова постам уйтантопса 
lэсятты утсиlув. Ханты уlапсаев еllы 
туlэв, ханты хоятlув пиlан уйтантыlув па 
няврэмlув си вер пеlа утаlтаllув». 
Си хатаlан шоши мир ёх Департамен-

тан финансовой па правовой обеспече-
ние отделан воlаh специалиста уlты нэ 

Светлана Ивановна Тусида каматса хоят 
мойlаптасlы. Дарья Ивановна Озелова-
Чугаевская хасям таlан нийlъяh пеlа 
вет таlаl постас, мойlапса нэпекан па 
мойlапсайн юкантса. 
«Ассамблея народов России» ЯНАО 

региональной отделение куся нэ Галина 
Яковлевна Косыгина па НКАХ «Пулhават» 
куся ху Валентин Валерьевич Вальга-
мов яма рупатаеl туты ханты хоятlув 
мойlаптасhан. 
Сикем самаh уйтантопса тыйс, ар хан-

ты хоят ёхтыlыйс. Каш вантсат, ханшты 
хоятlув пиlан потрэмисат, хор версат па 
ям номасан ёхи мантсат. 

Альбина Тырлина ханшам потар 

Нампарвой па мойпар
Там ятан «ВКонтакте» па «Одноклассники» хоща сыйн понам монщат 

поныlыlув. «Щелох тупайи» па «Тутпар-Якпар эвие» П.П. Бажов ханшиlыйм 
отат Геннадий Павлович Кельчинна толмащсайт. Иван Эдуардович Сандрин 
ханты ясаhан хуlатты lаhхаты мохет ураhан lуhтас. Щаlта, Владимир 
Егорович Енов «Кат эви па Lон верты ими» ханшам монщ понтсув. Вла-
димир Егорович там монщаl рущ па ханты ясаhан lуhатсаllы. Ин муh 
Роман Григорьевич Кельчин шуhат монщам монщ понlэв. Lуhтаlан, оша 
понаlан, няврэмlана па хиlыlана еllы потартыяlан.

Ма ин нынан монщlаllам монщна! «Нам-
парвой па мойпар».
Lуh, руваh, тэваh хатаl. Войт иса ёнтlат, 

нёхамтыlат, аматлиlат… Ай нампарвойие 
нёхамтыйl, ёнтаl. Юх хуват нох хухаlмас, 
хатl пеlа вантаl. Па войт хоты манlат, 
щиеl вантаl, па еl арэмас: 
– Ныкlы манты ар войиет,
Нохlы манты ар войиет
Маракlаl такат, 
Тохаllаl такат!
Ой-ен-ей!
Ин нув иl морэмас, войиев иl ракнас! 

Амуй lэпат лота?
Имоlтына:
– А-а-а! Тата хой?! Манэм торастыйl! 

А-а, щимащ-тамащ ай войие, оlты манэм 
торастыйl!
– Ха-ха, ма ант вутщисам торастыты. 

Ма-ма ёнтсам, амтатлисам па иl сархап-
сам. Па lэпат пуныен хоща, наh хощаен, 
иl питсам.
– Щаlта ки ма ин иl шомармаlэм, 

нэмоlты шувен ант па хащаl!
– Ха-ха, наh манэм аl кетми-я. Ма наhен 

моlты порайн, мосаh, нётlэм.

– Хэ-эй, щикем войие, манэм хонна 
нётты вутщийl!
Па еша ин икен нумасас. Па нумасаl: 

«Муй щикем войие кетамlа-па муй 
этаl?» 
Эсаlсаllы.
– Мана! Па ишан аl торастыя.
Пора парас. Сус, этар ищки хатl! 

Ин нампарвойиен ким этмас, актащты. 
Имоlтына: этра амуй тохараl? Ахой хувн 
щевийl, уваl… Еша ванашак нёхамтас, 
нёхамтас, нёхамтас. Щи ванан щащаl. «Па 
хуllэм, ийикен турсый щащаl!»
Воllы вана ёхтас: «Опаль Туром! Ин ийи-

кем – вера питмаl». Ун мув вус хоща иl 
питмаl па, вошам хоща ёварщамаl. Таhха 
ин, вой веlты ёхlан lэщатам веlпас.
– Lоя! Аl маншаща! Ма наhен нётlэм! 

– нампарвой уваl.
– Па наh муй щирна манэм нётlэн? Ма 

ин тата щи охаlтаlайм, ин кульlанна.
– Аl нёхамта! Ма верытlам.
Иl охlамтас. Lарытты питас, хоlап. 

Тый-тохи порас-порас, порас-порас, порас-
порас – ям lоват вус этас. Еша па порас 
– вусаl моlты lовата йис.

– Яа-а, войие, войие пуhlашак мана-
сары. Ма ин вотща отlэм. Ы-ы-ык, ы-ы-
ык, эхы-ык! Вот-ща! 
Lыl щи этас. Ин икен нох хуhхас. Айlта 

ёшпатэlа вусlы нампарвойl, па ястас: 
– Щикем наh ай войие, а муй хорпи наh 

ям ун вер версан! Питlаман наh пиlэнан 
lухса уlтыя.
– Питlаман lухса!
Кашh верна, кашh тахайна, кашh щир-

на – мосаl кутlанна нёттыя па lухса 
уlтыя!

Роман Григорьевич Кельчин монщиlыйм монщ
Аллина Тоярова нэпека ханшсаllы

     Потрат

СУРГУТСКИЙ
ДИАЛЕКТ

Там монщ-потар Семён Тимофеевич 
Кечимов (1967–2008т.) эԓты ханшиԓыман 
уса, ущ тыԓащ 1992-мет таԓан Русскинской 
куртан. Аграфена Семёновна товийн 1994-
мет таԓан Будапешт вошан нэпека ԓуӈатты 
щира ԓэщатсаԓԓы. Щи тумпийн рущ ясӈа 
толмащсаԓԓы. Щи монщ-потар Марта Чеп- 
реги венгерской па английской ясӈата еԓԓы 
толмащсаԓԓы. Мет оԓаӈан ԓув ханты па вен- 
герской ясӈаӈ ԓуӈтапан этас.

Әй йәӽсат вӑԓԓәт. Ԓәӽ ӄов вӑԓтә ӄойанә 
вуԓи, ԓәӽ ван вӑԓтә ӄойанә вуԓи. Әй ԓатнә 
вонта мәнәт. Вонта йовтәт, вонт пәтаӽа. Тӑӄа 
тӱвәт йорәӽԓәт. Тӱвәт әнтә тӑйԓәт. Тэт тӱвәт 
ԓив. Ту ӄот тэтты. 

– Тӑӄа, әнәԓ йэйи, йӑӈӄиԓа, тӱвәт выӽа. Әй 
мӱвәԓи пә тэт вӑԓ? 

Әнәԓпи ӄө товә мән. Тэми Туш Пунәӈ-
Ӄовит Пун Ики тот омәсԓ.

– Тӑӄа тӱвәтат мәйа.
– Нӱӈ йыс арәӽ, йыс моњт мыњта, тӱвәтат 

мәԓәм.
– Ма мӱв тоӽи йыс ирӽәм, йыс муњтәм? 
Сӓӈки, сӓӈки, кэмә лӱкәмты.

Әй йәӽсат

– Йыс арәӽ, йыс моњт әнтә тӑйԓән ӄунтә, әй 
пӓләка йовтәптәӽԓа!

Тӱвтәӈ њамәтԓи кӱҷ иԓмәӽтәӽ, тот катԓи.
– Вәԓэ тӱвтәӈкә йәӽән, ти йӑӈӄиԓәма?
– Мӱв тоӽи, йыс арәӽ, йыс моњт муњттаӽә, 

тот тӱвәтат мәԓө. Тӱвтәӈ њамәтԓи кӱҷ 
иԓмәӽтәм, кэмә кӱҷ нӱрәӽтәм, тот катԓөйәм. 
Сӓӈкөйәм, сӓӈкөйәм, кэмә лӱкәмтөйәм.

– Тӑӄа, кӱтәп йэйи, өс нӱӈ йӑӈӄиԓа.
Кӱтәппи ӄө тә мән. Тов йӑӄә ԓӑӈ. Туш Пун-

Ӄов Пун Икинам њӑвмиԓәԓ:
– Тӑӄа мәӈат тӱвәтат мәйа. Мәӈ вонта йӱвәм 

йоӽ, тӱвәтԓәӽ тэнә йӱӽәв, тӱвәт йорәӽԓәв.
– Нӱӈ йыс арәӽ, йыс моњт мыњта, тут 

тӱвәтат мәԓө.
– Ма мӱв тоӽи йыс ирӽәм, йыс муњтәм!
Тӱвтәӈ њамәтԓи кӱҷ иԓмәӽтәӽ, кэмә кӱҷ 

нӱрәӽтәӽ, тот катԓи. Сӓӈки, сӓӈки, кэм лӱкәмты.
– Тэт вәԓэ тӱвтәӈкә йәӽән?
– Мӱв тоӽи тӱвтәӈкә! Мәттә, йыс арәӽ, 

йыс моњт моњтԓи, тут тӱвәтат мәԓ. Тӱвтәӈ 
њамәтԓи кӱҷ иԓмәӽтәм, кэмә кӱҷ нӱрәӽтәм, 
тот катԓөйәм. Сӓӈкөйәм, сӓӈкөйәм, кэмә 
лӱкәмтөйәм.

– Нын, йэйиӽән, мӱват йыс арәӽ, йыс моњт 
әнтә тӑйԓәттән? Сӑр өс ма йӑӈӄԓәм. 

Тэт айпи ӄуйин тә мән. Товә йӑӄә ԓӑӈ.
– Мәӈат тӱвәтат мәйа. Мәӈ вонта йӱвәм 

йоӽ, тӱвәт әнтә тӑйԓув.

– Нӱӈ йыс арәӽ, йыс моњт мыњта, тут 
тӱвәтат мәԓө.

– Әнта, мӑҷ ӄө ԓитот-ӄуԓ ԓиԓ, тут пырнә 
йыс арәӽ, йыс моњт. Ԓӱв ӄоԓнам мән!

Йа, ту икинә ԓитотат-ӄуԓат ԓипты.
– Вәԓэ, йыс арәӽ, йыс моњт! Әй ԓатнә ма 

вӑԓԓәм. Әй ԓатнә тәӽә тә вӓрәӽԓәм. Тӑӄа аӈкэм 
сӓма тә пит. Өс аӈкэм сӓма питәм пори ӄоԓнә 
вӓртаӽә? Мәттә, вутәӈ пуӽәԓ вутпинам, вутпи 
воҷ вутпинам суҷәм. Йӑвәԓ-њоԓәт вәйат. Тэм 
ԓапәт вонт ӄор тот љољәт. Ман тәԓ йӓвтат, әй 
поӈәԓа әйнам ыԓә кӧрӽиԓәт. Өс ту вонт ӄор 
њӑвит мәтԓи йӑӄә иԓтат. Өс ту пори ԓита-
йэњтта мӱвәԓи воӽтаӽә? Торәм ԓапәт пӑӽ вуӽи. 
Пори ԓивәт-йињтәт, тә йоӽ мәнәт.

 Әй мәта ԓатнә арйаԓәԓәм, тӑӄа йәӽәм сӓма 
тә пит. Әнта, йәӽәм сӓма питәм пори ӄоԓнә 
вӓртаӽә? Вутәӈ пуӽәԓ вутпинам, вутпи воҷ 
вутпинам суҷәм. Йӑвәԓ-њоԓәт вәйәм. Ԓапәт 
вонт ӄор тот соӽԓәт. Манә йӓвтат, товә ыԓә 
кӧрӽәт. Ту вонт ӄор њӑвит йӑӄә туват. Өс пори 
ԓита-йэњтта мӱвәԓи воӽԓат? Әй ту торәм ԓапәт 
пӑӽ вуӽи. Ти пори ԓивмин-йэњтмин умси.

Ту әнәԓ ԓуӈӄәт мәнәм ыҷнам, әнәԓ 
мӓӈкәт мәнәм ыҷнам, панә ноӄнам тә 
иԓмөйәм. Ыԓ торәм мәнмам әнтә вуйәм, 
нум торәм мәнмам әнтә вуйәм. Әй ԓатнә ноӄ 
ти ӄӑњтәкинтәм, тэми өв пәрӽи љољљәм. 
Кӱрӽәԓам ноӄнамӽән.

Тӑӄа әй ԓатнә товәнә ти ар войәӽ, ар войәӽ 
әйнам йовәт. Кӱрәмси ар войәӽ әйнам йовәт. 
Әй ԓатнә ӄөԓәнтәӽәԓԓәм: торӽәт, виӽԓәт-
сэтԓәт. Әй ԓатнә мустәмин ӄөԓәнтәтаӽә кӱҷ 
йәӽәм, ма ԓов оԓәӈԓам тыӄаӽԓәӽәԓԓәт. Тӑӄа 
әй мәта ԓатнә питәӈкәли кӱрӽәԓам кӱт ивәԓ 
тыӽәԓат тә вӓрԓөйәм. Тэт ӄөԓәнтәӽәԓԓәм, әй 
мәтԓи сөҷҷаԓ сэтәԓ. Тӑӄа тэӽә йовәт, тэӽә 
ноӄ ӄӑтипөйәм. Туты йәӽәм. Йәӽәмнә ноӄ 
ӄӑтипөйәм...

Ту сӓмԓәӽ ики тыӄ ԓӑвәсԓәтәӽ. Тӱвәт вәй, 
итпә мәнәԓ.

– Нын, йэйиӽән, йыс арәӽ, йыс моњт моњттә 
ӄол әнтә вуԓтән. Манә тыӄ ԓӑвәсԓи.

Тӑӄа ти ики тасәт-вӑӽәт йӑӄә иԓтәт. Ти 
йимиԓ-туњиԓнат итпә вӑԓԓәт.

Аграфера Сопочина ханшсәԓԓы


